
SARRERA LABURRA

Izenburuko gaiaz idatzi dugun lanari bukaera emateko, azken saio hone-
tan aditzari buruzko zerbait, azalekoa bada ere, ekarri behar genuela

iruditu zaigu. Izan ere, Pedro de Yrizarrek, bere Morfología del verbo auxi-
liar alto navarro meridional izeneko lanean ukitzen duen aditzaren arloa
modu indikatiboarena baizik ez izatean, bestelako aipamenak egitea ere,
aditz trinkoena bereziki, komenigarria ez ezik jakingarria ere badela uste
izan baitugu.

Yrizarrek, aipatu lanaren hasieran idatzi zuen Prólogo-an, zera dio, beste-
ak beste:

Por otra parte, Bonaparte consideraba peculiar del alto-navarro meri-
dional (y del aezcoano) la ausencia de -n final en las flexiones de pretéri-
to [Bonaparte - Verbe basque, «Observations», p. XXIV]. Sin embargo, esta
particularidad no es general en el citado dialecto, por lo que lógicamente,
aun en el caso –prácticamente imposible– de que se establecieran sus lí-
mites con arreglo a esa característica, estos serían muy diferentes de los fi-
jados por el príncipe y, en todo caso, serían muy inestables, como podrá
comprobar el lector, cuando examine –en este aspecto de la -n final– las

Xabier semeari.



KOLDO ARTOLA

ISSN 0046-435X, Fontes Linguae Vasconum (FLV), nº 118 (2014), 393-435 [2]394

variantes empleadas por informadores de un mismo pueblo y en muchos
casos, las utilizadas por el mismo informador, con manifiesta inseguridad
en la presencia o no de dicha -n final.

Saio honetan, egia esan, Yrizarren lanean agertzen ez den datu gutxi dago;
alabaina, bi aldaera hauetako –Artzibarko eta Elkanoko– datu batzuk hona
ekarri, elkarren ondoan idatzi, erkatu eta iruzkin batzuk egin nahi izan ditu-
gu, batera zein neurritan datozen eta zeinetan ez ikusteko.

Honen aurreko Artzibar-8 saioan, hala ere, aditzek batzuetan nozitzen di-
tuzten baldintza, menderagailu, sandhi edota beste kasuren batzuk islatzen
saiatu ginen.

Erkaketarako orduan hikako kontuetan ditugun urritasunak handiak
izan dira. Ezagun da Bonapartek, 1869 urtean edo, Elkanoko Javier
Larrainzar izeneko lagunari egundoko bilketa egin ziola, hikako era guztiak
barne, baina gainerako herrietan hauetatik oso gutxi ditugu: Elkanoko
Lizarragak halako batzuk jaso zituen aldika; Zabalegiko, Urizko eta
Adoaingo izkribuetan apenas (edo bat ere ez) dago, eta duela hogeita hamar
urte inguru berriemaile izan genituen Ilurdozko eta Arrietako lagunek, beren
zahartzaroan, eskertzeko moduko ahalegina egin zuten artean doi-doi oroi-
tzen zutena ematean; hots, hikako erak edo ez zituzten ikasi edo, ikasi bazi-
tuzten, jada ahazturik zeuzkaten.

Arrietako euskarari eta, beraz, baita bertako aditzari buruz berri xumea
dakarren Erizkizundi Irukoitza-ko daturik ez dugu hemen baliatu, lanak oso
adizki gutxi ekartzeaz gainera, berriemailea fidagarria iruditzen ez zaigulako,
ez baitzen Arrieta berean sortu.

Artzibarko eta Elkanoko aldaera hauek, oroitarazi nahi dugu, Bonaparte
printzeak cispamplonés-tzat jo izaniko azpieuskalkiaren baitan sailkatu zitue-
la, eta Yrizarrek, berriki, Artzibarkoa bi azpialdaeratan: iparraldekoa eta he-
goaldekoa (Mvaanm). Lehenengoaren barruan, Lusarreta, Zaragueta,
Hiriberri, Arrieta, Imizkotz, Gorraiz, Orotz-Betelu (berari dagokion Olaldea
auzoarekin) eta Azparren kokatu zituen, nor-nori-nork gisako jokoan, ‘nik ha-
ri’ eta ‘nik haiei’ sailetan, -ako- ezaugarria, Aezkoatik sarturik antza, azaltzen
delako. Hontaz, Yrizarren beraren Aparición y desaparición de las formas ver-
bales en -ako-, -eko-, en el alto-navarro meridional izenburu luzeko lana kon-
tuan hartzeari egoki deritzogu, eragin horrek esparru hau zertxobait gainditu
duenez, Orreagan, Auritzen eta Erroibarko zenbait herritan ere bildua izan
delako. Gogora dezagun, dena den, *eradun oinarriko adizkiak ohikoak dire-
la Nafarroa Garaiko idazki zaharretan: bai draco ‘derauko, dio’ erakoak, bai
beste pertsonei dagozkienak ere.

ADOAINGO EUSKARAREN KOKAPENA

Iritsi zaigun herri honetako euskara nahasiaren sailkapena, Elkanoko al-
daeraren baitan balizko moduan txertatua, kontu handiz hartu beharreko
gauza dela garbi dugu, bertan lapurteraren eragina, aditz kontuetan bereziki,
hain agerikoa denez. Baina, hala berean, dela lexikoan dela beste zenbait gau-
zatan, hor kokatua izateko aski zio ematen duela iruditzen zaigu, gure honen
aurreko saiora (Artzibar-8) ekarri datuei erreparatuz gero, behinik behin.

Honetaz mintzatuak dira aspaldi Juan San Martin (FLV, 26), Jose Mari
Satrustegi (FLV, 29) eta Patxi Ondarra (FLV, 46) euskaltzainak, beste zenbait
lagunek egin ekarpenak edota iruzkinak aipatuz. Balizko interesduna Fontes-
eko aleok ikustera animatzen dugu, Aita Estebanen mintzamoldearekiko
nondik norakoak ulertzeko lagungarriak direlakoan. Garai bateko Aita
Larramendi jesuitaren eta Pedro Agerre Axular Sarako erretorearen lanek,
besteak beste, harengan izaniko eragina aipagai dira lanotan.

Hortaz, arestian aipatu saioan Aita Estebanen izkribuetatik ateratako
datu batzuk, hitzak gehien bat, beste zenbait herritan bildurikoekin erkatze-
ko xedez aurkeztu genituen eran, oraingo honetan izkribu berberetan aurki-
turiko aditzak bildu eta txertatu ditugu hemen asmo berberarekin. Gure
iritzia da aurreko saioko hitzak, oro har eta salbuespenak salbuespen (hauek
asko samar izanik ere), hobeki uztartzen direla gainerako herrietan bilduri-
koekin oraingo honetan ditugun aditzen kasuan baino; hots, hitzak erkatze-
an aurkitu uste ditugun ezberdintasunak txikiagoak iruditu zaizkigu,
nolabait esateko, aditza erkatzean baino, honek bai, aldi askotan, Lapurdi al-
deko eragina agerian uzten duelako.

Satrustegik ere, arestian aipatu Fontes-eko alean, Adoaingo fraidearen
euskararen inguruko bere iritzia eman zuela oroitarazi nahi dugu (honen au-
rreko saioan aipatu genuen), gurearekin guztiz bat ez datorrena. Hona hark
idatzitako zati batzuk:

Aita Adoainen euskara Ipar aldekoa da gehien bat. Hiztegian eta jos-
keran ageri da. Deliberacione fermu erabiltzen du, asmo sendo edo erdal
propósito firme itzultzeko. Fite ezagutu cituen dio beste nunbait, laster, be-
rehala ezagutu zituela agertzera emateko. Begiratu batekin ikusten da.

Horrek ez du esan nahi txikitan etxeko euskararik ikasi ez zuenik.
1808an jaio zen, urriaren hamekan. Bere bizia aztertu duen aita Ildefonso
Ziaurrizkoak dioen bezala, Adoainen euskara egiten zen orduan, gero las-
ter galduko bazen ere. Ikasi zuen, beraz, gurasoen euskara.

Geroxeago, hainbat eratako oharpen eta aipamen egin ondoren, eta fraidea
Ameriketatik itzuli zenean (han misiolari egona baitzen) txikitan ikasi euskara
«ahanztorraturik edo erdi galdurik» zuela esan ostean, honela dio, besteak bes-
te: «Dirudienez ez zuen hizkuntzaz erabat jabetzeko astirik izan. 1880an hil zen
Sanlukar Barramedakoan. Horrexegatik, behar bada bere hizkuntzan badira txi-
kitatik gordetako punduren batzu. Sakonki begiratzeko gauza litzateke».

Azkenik eta beste iritzi batzuk eman ondoren, era honetan bukatzeko:
«Ez da nere asmoa iskribuaren barne azterketa sakona egitea, bide ematea
baizik. Euskara galdua den herrialde baten lekuko gerta liteke zenbait hitz eta
esamesetan».

Hauek guztiak kontuan izanik, bada, ausartu egin gara, Adoain hau,
Bonaparte printzeak Elkano kokatu zuen esparru bereko herrixka dela kon-
tuan izanik, honen baitan ditugun herri urrietako (guk ezagutzen ditugun
herri urrietako) datuekin erkatzera. Lehenxeago esan bezala, gure irudipena
da aditz kontuetan lapurteraren eragina handiagoa dela gainerakoetan baino,
hau iritzi bat besterik ez bada ere. Edozein kasutan, Aita Estebanen lanetatik
harturiko ekaiak hona ekartzean gure asmo soila saioan ageri diren gainera-
koen alboan idatzi eta, honela, haien arteko balizko antzekotasuna zenbate-
rainokoa den erakustea izan da.

DATU-EKARPENA

Saio honetarako datuak ekartzean, modu indikatiboari dagokion bezain-
batean, Bonapartek Elkanon bildu eta Ondarrak apailatu lana (FLV, 39) har-
tu dugu oinarri, honetan agertzen baitira beharrezkoak ditugun ekai guztiak,
hauek zenbateraino diren egokiak alde batera utzita, batzuk desegokiak bai-
tira, geroxeago ikusiko denez.

Aipagai dugun lan honexetan ageri diren hikako adizkiak, bestalde, oso
gutxitan baliatu ditugu, beste herriren batean bildurikoekin erkatu ahal iza-
teko adinakoak suertatu zaizkigun neurrian baizik ez. Horrela izan ezean, ko-
adroetara ez ditugu ekarri.

Honetaz landa, dela baldintza-, ahalera-, subjuntibo- edota agintera-ka-
suetan, hala nola aditz trinkoak agerraraziko ditugunetan, datuak (batzuetan
oso urriak), bi herri edo gehiagotan ditugun neurrian azalduko ditugu soilik.

DATUEN KOKAPENA DELA-ETA

Honen aurreko saioan egin bezala, datuak ekartzen dituzten herrien ko-
kapena, mendebaldetik ekialderantz, honako ordenean ageri dira: Zabalegi
(Elortzibar), Elkano (Eguesibar; hemen bi zutabe: Elkano <1800> eta Elkano
1869, hots, Elkanoko Lizarraga eta Elkanoko Larrainzar, hurrenez hurren),
Ilurdotz (Hego-Esteribar), Uritz eta Arrieta (Artzibar), eta Adoain
(Urraulgoiti). Guztiak, esan ere bezala, Bonaparte printzeak cispamplonés-tzat
jo zuen azpieuskalkiaren barruko esparrurik handienaren baitan, esparru be-
reko beste hiru aldaerak –Olaibarkoa, Erroibarkoa eta Aurizkoa– erkaketa
honetatik at utzita.

Baldintza-, ahalera-, subjuntibo- edota agintera-kasuetako laginak, hala
nola aditz trinkoenak hona ekartzean, Elkanoko datuak (Lizarragarenak,
Larrainzarrenak, edota bionak batera) beste herriren batean bildu denarekin
erkatzeko aukera izan dugunean azalduko dira bakarrik, zeren bestela, aldi as-
kotan, herri honetako bi iturriak beste herrietan ditugunak baino askoz uga-
riagoak izatean, bata bestearekin erkatzera mugatu beharko baikinateke.
Hots, baldin, esaterako, baldintzako ‘balira’ bat, Elkanoko bi iturrietan ba-
karrik izatean (biotan balire), zein besterekin erkatzeko aukerarik izan ez ba-
dugu, ez dugu aintzat hartu.

Honen aurreko saioan esan genuen bezala, hala Zabalegi eta Elkano nola
Uritz eta Adoaingo prediku, eskuizkribu, ebanjelio eta doktrinetan erabili zi-
ren idazkera ezberdinen ortografiak bateratzen saiatu gara, guztiz asmatu iza-
naz ziur ez gauden arren.

Hona beraz, azkenik, batetik eta bestetik eskuratu datuek zenbateraino-
ko jokoa eman diguten:

LABURPENA

Artzibarko aldaera deitu izanaren inguruan (eta 9 – Aditzaz zerbait Elkanoko
aldaerarekiko erkaketan)
Lan honen izenburu generikoarekin zerikusia duten saio hauei bukaera ema-
teko, azken honetan aditzaren gaia ukitu dugu, eta egin egin dugu ez baka-
rrik indikatibo, ahalera, subjuntibo eta agintera deritzen moduei dagozkien
adizkiak ekarriz, zenbait aditzen era sintetikoak ere bai baizik, guztiak ere
Artzibarko eta Elkanoko aldaerei egokituak, eta, jakina, behin ezagutuz gero,
haien artean erkatzeko adinakoak izan ditugun neurrian. Urraulgoitiko
Adoain herrixkako erak, gainerakoetatik ezberdintzen dira maiz, datu-ekarlea
zenbait urtetan Lapurdi aldean egoniko fraide predikariak, bere eskuizkri-
buetan, eskualde honetako mintzamoldearen eragina agerian utzi zuenez.
Hala eta guztiz ere, datuok ekarri eta gainerakoen ondoan aurkeztu nahi izan
ditugu, hauekiko zein neurritan datozen bat eta zeinetan ez ikusteko.
Gako hitzak: Artzibarko eta Elkanoko aldaerak; euskara; dialektologia; adi-
tza.

RESUMEN

Acerca de la llamada variedad de Arce (y 9 – Algo sobre el verbo en su compara-
ción con el de la variedad de Elcano)
Para dar fin a estas entregas relacionadas con el título genérico del trabajo,
presentamos en este último ensayo formas verbales de los modos indicativo,
subjuntivo, imperativo y potencial, así como formas sintéticas de algunos ver-
bos, correspondientes a las variedades de Arce y de Elcano, todas ellas en la
medida en que, aparte de conocerlas, nos sirven para compararlas entre sí. Las
formas del pequeño pueblo de Adoain, en el valle de Urraul Alto, se diferen-
cian más de las del resto al haber sido influenciado su transmisor, un fraile ca-
puchino, por el habla de Lapurdi, zona en la que residió y predicó durante
bastantes años. Así y todo, hemos querido aportar estos datos y presentarlos
junto a los recogidos en el resto de lugares objeto de este ensayo, a fin de efec-
tuar dicha comparación.
Palabras clave: variedades de Arce y Elcano; euskera; dialectología; verbo.

ABSTRACT

On the so-called Artzibar variety (and 9 – something about the verb in compari-
son to the verb in the Elkano variety)
In order to conclude these essays –which are related to the present work's ge-
neric title– we have dealt in this last essay not only with indicative, subjunc-
tive, imperative and potential verb forms but with certain synthetic verb
forms as well. Such forms correspond to the Artzibar and Elkano varieties,
and they are analyzed –as long as they are known to us– to the extent that
they are useful for comparison. The forms that belong to the variety spoken
in the small Adoain village found in Urralgoiti/Urraul Alto valley diverge
more often than the rest, the reason for this being that said forms have been



influenced by the one responsible for their transmission. Said person is a
Cappuchin fray that lived and preached in Lapurdi for a number of years and
who exhibits influence from the Lapurdi variety in his manuscripts. In spite
of this our wish has been to bring forth and present these data together with
the rest that are discussed in this paper, in order to establish comparisons
(with regard to the overlap between the former and the latter).
Keywords: Arce-Artzibar and Elcano-Elkano varieties; Basque; dialectology;
verb.

